
OBJET : A TAMPA : CHI RIFLISSIONI E PRINVINZIONI PAR DUMANI ?

Sgio presidenti di 'esecutivu,
Sgio cunsiglieri in carica di I'agricultura.

In u suttanacciu da almenu 100 anni, tutti i 7 anni, in principiu, ghjunghjini millioni
d'invasori distruttori da a fini d’aprili a mita ghjugnu.

Manghjani, ruzzicchighjani quasgi tutta a vegetazioni chi pari ch'iddu ci sighi passatu
u focu. Se porti € balcona so aparti entrani in casa, s'infrugnani da par tuttu.

Ind'€ no a chjamemu a tampa, in francesu « la chenille du bombyx ».

Da annu sti tampi hani cuminciatu a anda in altri rughjona di Corsica. Quist'annu
hani fattu un veru scumpientu. Ancu s’idda dura pocu st’invasioni po avé cunsiquenzi
impurtanti pa u turisimu ma supratuttu pa I'agricultura chi hé ghja in a malavia.

Un si pd, né un si devi elimina tutalmenti st'insetti parchi ci voli di rispitta I'equilibriu
di a natura & a saluta di 'aghjenti € I'animali. Ma ci so sicuramenti maneri di
sminuiscia i disguasta.

Sgio presidenti ci pudeti di se vo aveti ghja cuminciatu a studia i cunsiquenzi di
st’invasioni a tutti i nivedda & si vo aveti missu in piazza aiuti pa tutti quiddi chi
supportani sti disguasta.

Da un’altra parti, chi pinseti di fa, in cuuperazioni incu 'ODARC, a camara
d’agricultura, l'uffiziu di 'ambienti pa studia I'evoluzioni di u cumpurtamentu di sta
tampa & travadda a a privinzioni & a regulazioni pa I'anni a vena ?

Vi ringraziu.






